КОМИ РЕСПУБЛИКАЛӦН 
ОЛАНПАС
“Коми Республикаын наградаяс да ошкӧмъяс йылысь”
Коми Республикаса Оланпасӧ вежсьӧмъяс пыртӧм йылысь
Примитӧма Коми Республикаса
Каналан Сӧветӧн 
                                         2018 вося вӧльгым тӧлысь 22 лунӧ
1 статья. Пыртны “Коми Республикаын наградаяс да ошкӧмъяс йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2011, 6 №, 111 ст.; 23 №, 600 ст.; 2012,     13 №, 312 ст.; 2013, 18 №, 366 ст.; 2014, 29 №, 568 ст.; 2015, 8 №, 95 ст.;     21 №, 285 ст.; 2016, 7 №, 87 ст.; 12 №, 150 ст.; 17 №, 219 ст.) татшӧм вежсьӧмъяс:
1. 4 статьяса 1 пункт гижны тадзи:
“1. Коми Республикаса нимъяс:
1) “Коми Республикаса почёта архитектор”;
2) “Коми Республикаса почёта врач”;
3) “Коми Республикаса почёта геолог”;
4) “Коми Республикаса искусствоын почёта уджалысь”;
5) “Коми Республикаса наукаын почёта уджалысь”;
6) “Коми Республикаса почёта журналист”;
7) “Коми Республикаса почёта лесовод”;
8) “Коми Республикаса почёта кöр видзысь”;
9) “Коми Республикаса горноруднöй промышленносьтын почёта уджалысь”;
10) “Коми Республикаса туй юкöнын почёта уджалысь”;
11) “Коми Республикаса оланін да коммунальнӧй овмӧсын почёта уджалысь”;
12) “Коми Республикаса йӧзлысь дзоньвидзалун видзöмын почёта уджалысь”;
13) “Коми Республикаса культураын почёта уджалысь”;
14) “Коми Республикаса кокни промышленносьтын почёта уджалысь”;
15) “Коми Республикаса вöр промышленносьтын почёта уджалысь”;
16) “Коми Республикаса мусир да биару промышленносьтын почёта уджалысь”;
17) “Коми Республикаса йӧзӧс велöдöмын почёта уджалысь”;
18) “Коми Республикаса пӧжарысь видзан охранаын почёта уджалысь”;
19) “Коми Республикаса связь да юӧр юкӧнын почёта уджалысь”;
20) “Коми Республикаса видз-му овмӧсын почёта уджалысь”;
21) “Коми Республикаса олысьясӧс социальнӧя доръян юкӧнын почёта уджалысь”;
22) “Коми Республикаса вузасьöмын почёта уджалысь”;
23) “Коми Республикаса транспортын почёта уджалысь”;
24) “Коми Республикаса вынйӧр сӧвмӧдӧмын почёта уджалысь”;
25) “Коми Республикаса почёта стрӧитчысь”;
26) “Коми Республикаса почёта тренер”;
27) “Коми Республикаса почёта велӧдысь”;
28) “Коми Республикаса почёта шахтёр”;
29) “Коми Республикаса почёта эколог”;
30) “Коми Республикаса почёта экономист”;
31) “Коми Республикаса почёта энергетик”;
32) “Коми Республикаса почёта юрист”.”.
2. 5 статья гижны тадзи:
“5 статья. Коми Республикаын ошкӧмъясӧн лоӧны:
1) “Уджын медбур” Коми Республикаса Почёт пӧв вылӧ пасйӧм;
2) Коми Республикаса Каналан Сӧветлӧн Почёт грамота;
3) Коми Республикаса Каналан Сӧветлӧн аттьӧалӧм;
4) Коми Республикаса Юралысьлӧн диплом;
5) Коми Республикаса Юралысьлӧн дона козин;
6) Коми Республикаса Юралысьлӧн аттьӧалӧм;
7) Коми Республикаса Юралысьлӧн награднӧй плакетка;
8) Коми Республикаса Веськӧдлан котырлӧн почёт грамота;
9) Коми Республикаса Веськӧдлан котырлӧн аттьӧалӧм;
10) Коми Республикаса Веськӧдлан котырлӧн премия.”.
3. 121 статьяса медводдза юкӧнын “18 арӧсӧдз” кывъяс вежны “21 арӧсӧдз” кывъясӧн.
4. 16 – 20 статьяяс гижны тадзи:
“16 статья. Коми Республикаса наградаясӧн да ошкӧмъясӧн наградитӧны да ошкӧны Россия Федерацияса гражданаӧс, а сідзжӧ суйӧрсайса гражданаӧс да гражданствотӧм йӧзӧс (водзӧ – торъя йӧз).
Коми Республикаса Почёт грамотаӧн, Коми Республикаса Каналан Сӧветлӧн Почёт грамотаӧн, Коми Республикаса Каналан Сӧветлӧн аттьӧалӧмӧн, Коми Республикаса Юралысьлӧн дипломӧн, Коми Республикаса Юралысьлӧн дона козинӧн,  Коми Республикаса Юралысьлӧн аттьӧалӧмӧн, Коми Республикаса Веськӧдлан котырлӧн почёт грамотаӧн,  Коми Республикаса Веськӧдлан котырлӧн аттьӧалӧмӧн вермӧны лӧсялӧмӧн наградитны да ошкыны торъя йӧзӧс да юридическӧй кывкутысьясӧс (уджалан коллективъясӧс).
17 статья. Коми Республикаса канму наградаясӧн да Коми Республикаса мукӧд наградаӧн наградитӧмкӧд йитчӧм юалӧмъясыс водзвыв видлавсьӧны Коми Республикаса Юралысьӧн котыртӧм комиссияӧн. Индӧм комиссия йылысь положениеыс вынсьӧдсьӧ Коми Республикаса Юралысьӧн.
18 статья. Коми Республикаса ӧти и сійӧ жӧ канму наградаӧн либӧ Коми Республикаса мукӧд наградаӧн выль пӧв оз наградитны.
19 статья. Коми Республикаса канму наградаясӧн да Коми Республикаса мукӧд наградаӧн наградитӧм йылысь документъясыс, морӧсвыв пасъяс дорӧ эскӧданпасъясыс лоӧны кадтӧмӧсь да найӧс оз вежны. Коми Республикаса канму наградаясӧн да Коми Республикаса мукӧд наградаӧн наградитӧм йылысь документъясын, на дорӧ эскӧданпасъясын оз позь вӧчны кутшӧмкӧ веськӧдӧмъяс.
Воштӧм бӧрын Коми Республикаса канму наградаясӧн да Коми Республикаса мукӧд наградаӧн наградитӧм йылысь документъяссӧ, на дорӧ эскӧданпасъяссӧ выльысь оз вӧчны. Та дырйи тайӧ Оланпаслӧн 17 статьяын индӧм комиссия сетӧ наградитӧм йылысь комиссияӧн урчитӧм образеца справка.
20 статья. “Почёта гражданин” Коми Республикаса медвылыс почёт ним дӧрӧ морӧсвыв пассӧ, Коми Республикаса почёт нимъяс дорӧ морӧсвыв пасъяссӧ, Коми Республикаса нимъяс дорӧ морӧсвыв пасъяссӧ, отличие пасъяссӧ, Коми Республикаса памятнӧй медальяссӧ да Коми Республикаса юбилейнӧй медальяссӧ новлӧны морӧслӧн веськыд бокын да пысалӧны СССР, Россия Федерацияса канму наградаяс бӧрын.”.
5. 22 статьяса мӧд юкӧн гижны тадзи:
“Коми Республикаса канму наградасӧ, Коми Республикаса мукӧд наградасӧ да наградитӧм йылысь документсӧ, кутшӧмъясӧс сетӧма торъя мортлы либӧ юридическӧй кывкутысьлы (уджалан коллективлы), код серти йӧзӧдӧма наградитӧмсӧ дугӧдӧм йылысь Коми Республикаса Юралысьлысь помшуӧм, колӧ бӧр сетны тайӧ Оланпаслӧн 17 статьяын индӧм комиссияӧ. Чина йӧз, кодъяс лэдзисны Коми Республикаса канму наградаӧн, Коми Республикаса мукӧд наградаӧн наградитӧм вылӧ подулавтӧг представлениесӧ, примитӧны Коми Республикаса канму наградаяссӧ, Коми Республикаса мукӧд наградасӧ да наградитӧм йылысь документъяссӧ индӧм комиссияӧ бӧр сетӧм серти мераяс.”.
2 статья. Тайӧ Оланпасыс вынсялӧ сійӧс официальнӧя публикуйтӧм бӧрын дас лун кольӧм мысти.
Коми Республикаса Юралысьлы лӧсьӧдны ассьыс нормативнӧй инӧда актъяссӧ тайӧ Оланпас серти.
Коми Республикаса Юралысь



 
    С.А. Гапликов
Сыктывкар
2018 вося вӧльгым тӧлысь 29 лун

